
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՓԵՏՐՎԱՐԻ 9-Ի N 167-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	01/05.1/297-2024
09.04.2024

	Հայտնում եմ, որ «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ Հայաստանի Հանրապետության կրթության տեսչական մարմինը դիտարկումներ չունի:

	
	

	ՀՀ տարածքային կառավարման և ենթակառուցվածքների նախարարություն
	
	ԳՍ/15.2/12010-2024
15.04.2024

	«Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ և դիտողություններ չունի։
Միաժամանակ հայտնում ենք, որ Նախագիծը քննարկվում է ՀՀ մարզպետների աշխատակազմերի հետ։ Վերջիններիս կողմից առաջարկություններ և դիտողություններ ներկայացնելու դեպքում Ձեզ լրացուցիչ կտրամադրենք։ 

	
	

	Երևանի քաղաքապետարան
	
	01/62340-24
12.04.2024

	       Նախագծի 1-ին կետի 1-ին ենթակետով «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման (այսուհետ՝ որոշման) N 1 հավելվածի նոր խմբագրությամբ շարադրվող 3-րդ կետի համաձայն՝ ուսումնական հաստատության ուսուցչի ատեստավորման ամբողջական շրջափուլը սահմանվում է Հայաստանի   Հանրապետության   կառավարության   2012   թվականի   դեկտեմբերի   27-ի
 N1667-Ն որոշմամբ՝ հիմք ընդունելով ուսուցչի մասնագիտական զարգացման կարիքների գնահատման և նախորդ ատեստավորման արդյունքները:
       Հայաստանի  Հանրապետության   կառավարության  2012  թվականի  դեկտեմբերի 27-ի  
N1667-Ն որոշման հավելվածի 4-րդ կետով սահմանվում է ուսուցչի մասնագիտական զարգացման շրջափուլը, որը տևում է հինգ տարի:
      Ելնելով վերոգրյալից առաջարկում եմ վերանայել նախագծի 1-ին կետի 1-ին ենթակետով սահմանված իրավակարգավորումը:





	
	2024 թվականի ապրիլի 12-ին հաստատվել է «Հայաստանի Հանրապետության կառավարության 2012 թվականի դեկտեմբերի 27-ի N 1667-Ն որոշման մեջ փոփոխություններ կատարելու մասին» N 516-Ն որոշումը:














	
Նախագծի 1-ին կետի 2-րդ ենթակետի «բ» պարբերությունում անհրաժեշտ է «մասնակցայնության և» բառերը փոխարինել «մասնակցության և» բառերով:

	
	Ընդունվել է:

	      Հաշվի առնելով նախագծի 3-րդ կետով որոշման N 1 հավելվածը լրացվող  5.2-րդ և 5.3-րդ կետերի իրավակագավորումները՝ որոշման N 1 հավելվածի 16-րդ կետը շարադրել հետևյալ խմբագրությամբ. 
«16. Ատեստավորման ավարտից հետո ատեստավորման հանձնաժողովն ամփոփում է արդյունքները և յուրաքանչյուր ուսուցչի համար կրթության կառավարման տեղեկատվական համակարգում կատարում է «համապատասխանում է զբաղեցրած պաշտոնին» կամ «չի համապատասխանում զբաղեցրած պաշտոնին» կամ «ենթակա է ատեստավորման հաջորդ տարի» նշում:»:

	
	Ընդունվել է:

	      Որոշման N 1 հավելվածից հանել 9-րդ, 10-րդ և 11-րդ կետերը՝ հաշվի առնելով, որ ատեստավորման գործընթացն իրականացվում է էլեկտրոնային համակարգի միջոցով, որին հասանելիություն է տրվում ատեստավորման հանձնաժողովին:
     
	
	Չի ընդունվել այն հիմնավորմամբ, որ նշված կետերով նախատեսված գործողությունները դեռևս պարտադիր են ատեստավորման նախընթաց ժամանակահատվածում, որովհետև ներբեռնվող փաստաթղթերի իսկությունը և համապատասխանությունը հնարավոր չէ ստուգել էլեկտրոնային եղանակով:

	     Որոշման N 1 հավելվածի 12-րդ կետից հանել «լիազոր մարմի կողմից» բառերը:

	
	Չի ընդունվել՝ նախորդ կետով սահմանված առաջարկը չընդունելու տրամաբանությամբ:

	ՀՀ ֆինանսների նախարարություն
	
	01/34-3/8056-2024
16.04.2024

	ՀՀ ֆինանսների նախարարությունն ուսումնասիրել է Ձեր 03.04.2024թ. N01/09.1/10143-2024 գրությամբ ներկայացված՝ «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը և հայտնում է, որ վերջինիս վերաբերյալ դիտողություններ և առաջարկություններ չունի։

	
	

	ՀՀ արդարադատության նախարարություն
	
	/27.3/18099-2024
10.05.2024

	1. «Հայաստանի Հանրապետության կառավարության 2023 թվականի փետրվարի 9-ի N 167-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման  նախագծի (այսուհետ՝ Նախագիծ) 1-ին կետի 2-րդ ենթակետի պարբերությունների համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին, համաձայն որի՝ (…) Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով:

	
	Ընդունվել է:

	2. Նախագծի 1-ին կետի 3-րդ ենթակետով Հայաստանի Հանրապետության կառավարության 2023 թվականի փետրվարի 9-ի N 167-Ն որոշման (այսուհետ՝ Որոշում) Հավելված 1-ում լրացվող նոր 5.1-ին կետի «երկրորդ (ձեռնահասության)», «երրորդ (տիրապետման)» և «չորրորդ (փորձագիտական)» բառերն առաջարկում ենք փոխարինել համապատասխանաբար «ձեռնահասության», «տիրապետման» և «փորձագետի» բառերով՝ հիմք ընդունելով Հայաստանի Հանրապետության կրթության, գիտության, մշակույթի և սպորտի նախարարի 2022 թվականի օգոստոսի 5-ի N 30-Ն հրամանի հավելվածում կիրառվող հասկացությունները:

	
	Ընդունվել է:

	3. Նախագծի 1-ին կետի 3-րդ ենթակետով Որոշման Հավելված 1-ում լրացվող նոր 5.4-րդ կետի բ) ենթակետի համաձայն՝ ուսումնական հաստատության ուսուցիչը համարվում է ատեստավորված, եթե ատեստավորման սահմանված շրջափուլի ընթացքում որպես մասնագիտական զարգացման կարիք գնահատվել է առարկայական գիտելիքի բաժինը, ուսուցիչը մասնակցել է առարկայի իմացության ստուգման քննությանը և ցուցաբերել բավարար արդյունք:
Սույն դեպքում անհրաժեշտ է հստակեցնել «բավարար արդյունք» ձևակերպումը, քանի որ այն որոշակի չէ, նշված կարգավորումից պարզ չէ, թե որ արդյունքն է համարվելու բավարար: 
Նույն դիտարկումը վերաբերում է Նախագծի 1-ին կետի 3-րդ ենթակետով Որոշման Հավելված 1-ում լրացվող նոր 5.5-րդ կետի բ) ենթակետին:
Միաժամանակ, Նախագծի 1-ին կետի 3-րդ ենթակետով Որոշման Հավելված 1-ում լրացվող նոր 5.4-րդ և 5.5-րդ կետերի ենթակետերի համարակալումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 14-րդ հոդվածի 5-րդ մասին, համաձայն որի՝ (…) Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: (…)

	
	Ընդունվել է:

















Ընդունվել է:

	4. Նախագծի 1-ին կետի 4-րդ ենթակետով նախատեսվում է Որոշման Հավելված 1-ի 8-րդ կետում «երեք» բառը փոխարինել «մեկ» բառով, «փաստաթղթային» բառը հանել.
Սույն դեպքում, հիմք ընդունելով «Հանրակրթության մասին» օրենքի 26-րդ հոդվածի 6-րդ մասը, համաձայն որի՝  հերթական ատեստավորման ենթակա ուսուցիչը ոչ ուշ, քան երեք ամիս առաջ տեղեկացվում է ատեստավորման անցկացման ժամկետի մասին՝ գտնում ենք որ Նախագծի 1-ին կետի 4-րդ ենթակետով նախատեսվող կարգավորումը խնդրահարույց է և ունի վերանայման կարիք:
	
	Ընդունվել է, կետում նշված ժամկետը մնացել է անփոփոխ:



















	5. Նախագծի 1-ին կետի 5-րդ ենթակետով նախատեսվում է Հայաստանի Հանրապետության կառավարության 2023 թվականի փետրվարի 9-ի N 167-Ն որոշման Հավելված 1-ի 16-րդ կետում «նշում» բառից առաջ լրացնել «կամ «ենթակա է ատեստավորման հաջորդ տարի»» բառերը:
Սույն դեպքում, հարկ է անդրադառնալ Հայաստանի Հանրապետության կառավարության 2023 թվականի փետրվարի 9-ի N 167-Ն որոշման Հավելված 1-ի 13-րդ կետին, համաձայն որի՝ ատեստավորման հանձնաժողովն անհատական քվեարկության միջոցով անդամների կեսից ավելի կողմ ձայներով որոշում է ընդունում յուրաքանչյուր ուսուցչի զբաղեցրած պաշտոնին համապատասխանելու վերաբերյալ և կազմում է ամփոփիչ արձանագրություն, որը ստորագրում են ատեստավորման հանձնաժողովի բոլոր անդամները:
Նույն հավելվածի 16-րդ կետի համաձայն՝ ատեստավորման ավարտից հետո ատեստավորման հանձնաժողովն ամփոփում է արդյունքները և յուրաքանչյուր ուսուցչի համար կրթության կառավարման տեղեկատվական համակարգում կատարում է «համապատասխանում է զբաղեցրած պաշտոնին» կամ «չի համապատասխանում զբաղեցրած պաշտոնին» նշում:
Վերոգրյալ դրույթների վերլուծությունից պարզ է դառնում, որ ատեստավորման հանձնաժողովի անհատական քվեարկության արդյունքում անդամների կեսից ավելի կողմ ձայներ հավաքելու դեպքում կրթության կառավարման տեղեկատվական համակարգում կատարվելու է «համապատասխանում  է զբաղեցրած պաշտոնին» նշումը, իսկ կեսից ավելի կողմ ձայներ չհավաքելու դեպքում կրթության կառավարման տեղեկատվական համակարգում կատարվելու է «չի համապատասխանում զբաղեցրած պաշտոնին» նշումը:
Սույն դեպքում, Նախագծի 1-ին կետի 5-րդ ենթակետով նախատեսվող կարգավորման ընդունման արդյունքում, պարզ չէ կրթության կառավարման տեղեկատվական համակարգում «ենթակա է ատեստավորման հաջորդ տարի» նշում կատարելու համար ատեստավորման հանձնաժողովն իրականացնում է անհատական քվեարկություն, թե ոչ:
Նշվածը հաշվի առնելով՝ անհրաժեշտ է հստակեցնել, թե ինչ կարգով է որոշվում  կրթության կառավարման տեղեկատվական համակարգում «ենթակա է ատեստավորման հաջորդ տարի» նշում կատարելը:
Միաժամանակ, Նախագծի 1-ին կետի 5-րդ ենթակետի «ավելացնել» բառն անհրաժեշտ է փոխարինել «լրացնել» բառով:

	
	
Տվյալ դեպքում ատեստավորման հանձնաժողովն անհատական քվեարկություն չի իրականացնում: 
Կրթության կառավարման տեղեկատվական համակարգում «ենթակա է ատեստավորման հաջորդ տարի» նշում կատարելը կարգավորվում է Հայաստանի Հանրապետության կառավարության 2012 թվականի դեկտեմբերի 27-ի «Հանրակրթական հիմնական ծրագրեր իրականացնող ուսումնական հաստատության՝ հերթական ատեստավորման ենթակա ուսուցիչների վերապատրաստման կարգը սահմանելու մասին» N 1667-Ն որոշման 5-րդ կետի դրույթներով:
 






























Ընդունվել է:



	ՀՀ վարչապետի աշխատակազմ
	
	02/11/18607-2024
27.05.2024

	Սոցիալական հարցերի վարչություն
	
	

	1. Նախագծի` 
1) 1-ին կետի՝ 
ա. 3-րդ ենթակետով հանրակրթական ուսումնական հաստատության ուսուցչի հերթական ատեստավորման կարգում (այսուհետ՝ կարգ) լրացվող 5.1-5.6.-րդ կետերի հերթականությունն անհրաժեշտ է փոփոխել կարգի տրամաբանությանը համապատասխան՝ 5.1-ին կետից հետո զետեղելով ուսուցչին ատեստավորված համարելու կետը (5.4-րդ), այնուհետև՝ ուսուցչին չատեստավորված համարելու կետը (5.5-րդ), ապա՝ 5.2-5.3-րդ, 5.6-րդ կետերը,

	
	Ընդունվել է:

	բ. 4-րդ ենթակետով առաջարկվող կարգավորումը հակասում է «Հանրակրթության մասին» օրենքի 26-րդ հոդվածի 6-րդ մասի պահանջին, որի համաձայն հերթական ատեստավորման ենթակա ուսուցիչն  ատեստավորման անցկացման ժամկետի մասին պետք է տեղեկացվի ոչ ուշ, քան երեք ամիս առաջ.

	
	Ընդունվել է, կետում նշված ժամկետը մնացել է անփոփոխ:


	2) հիմնավորումը չի համապատասխանում Կառավարության 2021 թվականի փետրվարի 25-ի N 252-Լ որոշմամբ հաստատված՝  Կառավարության աշխատակարգի 20-րդ կետի 2-րդ ենթակետի, ինչպես նաև վարչապետի NN 02/08.3/28440-2021 և 02/16.10/40655-2021 հանձնարարականների պահանջներին.

	
	Ընդունվել է, խմբագրվել է:

	3) ամփոփաթերթում պատշաճ կերպով հաղթահարված չեն արդարադատության նախարարության դիտարկումները:

	
	Ընդունվել է, 4-րդ առաջարկի դիտարկման վերաբերյալ պատասխան հիմնավորումը խմբագրվել է:

	Իրավաբանական վարչություն
	
	

	Նախագծի 1-ին կետի 4-րդ ենթակետով նախատեսվում է գործող որոշման հավելվածի 8-րդ կետում ատեստավորման վերաբերյալ ծանուցման ժամկետի փոփոխություն կատարել, մինչդեռ վերոնշյալ փոփոխությունը խնդրահարույց է «Հանրակրթության մասին» օրենքի 26-րդ հոդվածի 6-րդ մասի համատեքստում, համաձայն որի՝ հերթական ատեստավորման ենթակա ուսուցիչը ոչ ուշ, քան երեք ամիս առաջ տեղեկացվում է ատեստավորման անցկացման ժամկետի մասին:


	
	Ընդունվել է, կետում նշված ժամկետը մնացել է անփոփոխ:




	
	
	



